
JUDA

1 Jesu Khrih a tyihzawih pynoet na ak awm
Jakob a naa, Juda ing, Khy na awm nawh, Pa
Khawsa ing a lungnaak Jesu Khrih ak caming
khoem na ak awmkhqi venawh: 2 Am geennaak,
ngaihding naak ingkaw lungnaak ce nangmih
aham khawzah awm seh. 3 Ka lungnaak ka
pyikhqi, kaimih ing ka mik kqawn thaawngnaak
akawng ce gee aham ngaih soeih hlai nyng,
thlakciimkhqi boeih a venawh hypboet peek na
ak awm cangnaak awh ngaih tlypnaak nami taak
aham ca qee aham poek nyng. 4 Ikawtih maa
na nangmih ak khuiawh ang hyp na ak kun
thlakche na ak awm thlang pynoet akawng ce
gee na awm hawh hy. Cemyih ak thlangkhqi
cetaw Khawsa amak sim, Khawsa geennaak nu
ingkaw pa thawlhnaak benna ak hawi lat ingkaw
ningnih a sawsang soeih ingkaw Bawipa Jesu
Khrih ak oelhkhqi na awm uhy. 5 Vemyihkhgqi
ve sim boeih hawh hlai uhyk ti, Bawipaing
ak thlangkhqi ce Izip gam awhkawng sawi hy,
cehlai a hu nataw amak cangnaak thlangkhqi
ce him hy. 6 A mimah a saithainaak dyih
hun awh a awm poe kaana a mimah a im a
mik cehtaak khan ceityihkhqi - ce thannaak
ak khuiawh tahy, awidengnaak khawnyn bau
awh awi deng aham kumqui thiqui ing khit
hy. 7 Cemyih lawtna, Sodom ingkaw Gomorrah
ingkaw a kengsam awhkaw khawkhqi ing nu
ingkaw pa thawlh sainaak awh a mimah ingkaw

a mimah ce pe qu uhy. Kumqui mai awh
ak Kkhuikha thlangkhqi aham dan kawina a
mingmih ce awm uhy. 8 Cemyih bai lawtna,
vemyihna mang ak hankhqi ing a mimah a pum
ce tyih ak cu na sai uhy, saithainaak ak takhqi
ce qoeng unawh, khawnghi na ak awmkhqi ce
ak che na kqawn uhy. 9 Cehlai khan ceityih
hgam Mikal ing zani Mosi a pum ce setan ing
a ning qawt qu awh, ak che na anih ak khanawh
thawlh puk aham kqih nawh, “Bawipa ing ni zyi
seh!” tina hy. 10 Cehlai ve ak thlangkhqi ingtaw
ama ming zaksim ik-oeih ingkaw cyihnaak ing
a sim ik-oeih ak khanawh awm gqamsa amyihna
poeknaak a taak kaana amak thym na ak che
na kqawn uhy - vemyihkhqi ing a mingmih
ce plawci sak khqi hy. 11 Khaw na map uhy!
Kain a lam ce hquut uhy; hawihkhangnaak
ami ngaih aih awh Balam a sai thawlhnaak
khuiawh cawn uhy; Korah a qgaal thawhnaak
awh plawci kang hawh uhy. 12 Vemih ak
thlangkhqi ve nangmih lungnaak buhveel kung
awh coet ak kap na awm uhy, ngaihseetnaak
tehca awm a taak kaana nangmih anglakawh
buh ai uhy —amah ingkaw amah doeng ak cah qu
tuukhaikhqgi na awm uhy. Zilh ing a zawn mailai
khawtlan tui amak awm cingmaikhqi ni; ak kqa
nakawng phu qu nawh ak thaih amak awm,
lo mai awhkaw thing - hih voei na ak thikhqi
ni. 13 Tuicunli awhkaw tuibak ak tho, chahnaak
ak awm ik-oeih ak cunkhqi ingkaw ak cet hyhy

1:9 Dan. 10.13,21; 12.1; Awph 12.7; Deut. 34.6; Zech. 3.2. 1:11
Gen 4.3-8; Num. 22.1-35; Num. 16.1-35.

aihchikhqi ni, a mingmih aham kumqui na ak
hyp thannaak ce taak peek ce na awm hawh
hy. 14 Adam awhkawng ak khqih naak Enok
ing ve ak thlangkhqi akawng ve anak kqawn
oepchoeh hy: “Toek lah, Bawipa taw amah ak
thlangciim thong sang ingkaw 15 Khawsa amak
sim thlangkhqi boeih ing Khawsa ak kawn-
gaih am na Khawsa ak kawngaih am lam awh
amah ak kawngaih doeng ak hquut, thlang ak
theetkhqi ce law kaw,” tinawh kqawn law uhy.
16 Vemih ak thlangkhqi ve nangmih anik pek
thlangkhqi ni, khawmdek simnaak mai mai ak
hquut thlangkhqi na awm unawh myihla am ta
uhy. 17 Cehlai ka pyikhqi, ningnih a Bawipa
Jesu Khrih a ceityihkhqi ing ami nak kqawn
ce ce poek lah uh. 18 Cekkhqi ing nangmih a
venawh, “A tym a hukhit na taw Khawsa ak
kawngaih am a mimah a hy ngaihnaak a hu
awh amik cet thlang ak kqawn chekhqi awm law
kaw,” tinawh a mik kqawn law ce. 19 Cekkhqi
ing nangmih ce ni pek khqi kaw, cekkhqi taw
khawmdek simnaak ak hquut zapkhqgi ingkaw
Myihla amak ta ak thlangkhqi ni. 20 Cehlai ka
lungnaak ka pyikhqi, nangmih taw cangnaak
ak ciim ing dyi unawh taw Ciim Myihla awh
cykcah lah uh. 21 Nangmih a venawh kumqui
hqingnaak ak haw law hly kawi ningnih a
Bawipa Jesu Khrih ce nami qeh amyihna Khawsa
a lungnaak ing awm lah uh. 22 Upvoetnaak
kawlung ak ta thlangkhqi venawh geennaak ta
law uh; 23 mai ak khuiawh kawng thlang ce qawt

1:14 Gen 5.18,21-24. 1:18 2Pe 3.3.

law unawh taw hul law lah uh; thlang a venawh
geennaak dang law sak uh, kgihnaak ing pumsa
thawlhnaak ing ak sui a bai ce sawh law na uh.
24 Nangmih anik thawh khqi thaikung ingkaw
amah a boeimangnaak a haiawh thawlhnaak
a awm kaana zeelnaak ak bau soeih nangmih
anik pekung - 25 Khawsa ningnih a Hulkung
doeng a venawh thangleeknaak, boeimang naak,
thaawm naak ingkaw saithainaak, Jesu Khrih
ningnih a Bawipa ak caming ak cykca ingkaw tuh
awhkawng kumqui dyna awm seh! Amen.

